
‘KILIMAterioa’ ostiralean, hilak 21, ikusgai Vital Fundazioa Kulturunean, 19:30ean 
 
Vital Fundazioaren Berdintasun zikloak emakumeek menopausian bizi duten esperientzia aztertuko du komediaren eta bertsoen bidez     
 
• Sarrerak 5 €-koak dira eta erakundearen egoitzan (Aiztogile kalea, 24) nahiz www.fundacionvital.eus webgunean eros daitezke   


Vitoria-Gasteiz, 2025eko azaroak 10.- Vital Fundazioaren Genero Berdintasunaren zikloak aurtengo azken etapari ekingo dio, eta, abenduan agur esan aurretik, emakumeek menopausian bizi duten esperientzia aztertuko du komediaren eta bertsoen bidez. ‘KILIMAterioa' lana, Kaitin Allende Komendialdia lehiaketaren irabazlearen sorkuntza, hilaren 21ean, ostirala, izango da ikusgai Vital Fundazioa Kulturunean (Bakea kalea 5, Dendarabako 1. solairua). Hitzordua 19:30ean izango da, euskara hutsean, eta sarrerak (5 euro) www.fundacionvital.eus webgunean edo erakundeak Kordoi Etxean duen egoitzan eros daitezke (Aiztogile kalea, 24).

‘KILIMAterioa’ lanak umorez eta konplexurik gabe aztertuko ditu emakume batek klimaterioan eta menopausian sartzean bizi dituen aldaketak. 60 minututan zehar bakarrizketak eta bertsoak uztartzen dira emakumeek, bizitzako sasoi horretan, bizi duten esperientziari buruzko elkarrizketa sortzeko. Agertokian, lau emakumek hainbat etapa irudikatuko dituzte, eta bizitzaren aro horretan gertatzen diren aldaketa emozionalak, suminkortasuna eta oreka bilaketa landuko dituzte. Esperientzia, jolas eta inprobisazioak barne, dibertigarria da.

Stand-up comedy arloan hainbat sari irabazi ditu Kaitin Allende umorista eta komunikatzaileak. Bera izango dugu agertokian eta berarekin batera beste hainbta protagonista ere, irakaskuntzan eta bertsolaritzan ibilitako Nerea Elustondo eta Irati Anda bertsolari eta hizlaria, eragile esanguratsua hezkuntzaren eta kulturaren esparruan.

